
Першыя “месцы харчавання” для сінічак з’явіліся ў нашым школь-
ным садзе. Пяты клас на чале з класным кіраўніком павесілі 5 са-
маробных кармушак. Так распачалася акцыя дапамогі нашым пяр-
натым сябрам.

Школьны сад - сталоўка для птушак

Напрацягу зімы школьны сад 
пераўтворыцца ў вялікую стало-
вую для птушак. Плануецца, што 
старэйшыя класы возьмуць пад 
уласную апеку невялікую тэры-
торыю саду. Кожны дзень адказ-
ныя вучні будуць сачыць за сваімі 
кармушкамі. 

 - З задавальненнем буду кожны 
ранак правяраць, ці ёсць корм. Для 
мяне гэтая справа ўдвая прыем-
ная, бо дома я ўжо падкормліваю 

сінічак салам, - з захапленнем па-
ведамляе Аляксей Бычкоўскі, ву-
чань пятага класа.

Да пачатку акцыі рыхтаваліся  
заранёў. Так, кармушкі з пласт-
масавых бутэлек на ўроку пра-
цы рабілі юнакі з 8 класа. Корм 
вучні прыносілі з дому. Варта 
адзначыць, што за адзін тыдзень 
школьнікі назбіралі корму на 
ўвесь зімні перыяд.

Марыя Ялоўчык, 8 клас

Дзеці вельмі радыя 
магчымасці дапамагчы 
пярнатым сябрам Кармушкі можна зрабіць 

з пластыкавых бутэлек, 
выразаўшы адзін бок і 
падвесіўшы да галінак дрэва. 
Такім жа чынам можна выка-
рыстаць папяровы пакет з-пад 
малака. Можна яшчэ да сукоў 
дрэва прымацаваць столік з 
борцікамі, а над ім з дапамогай 
дроту падвесіць уніз рыльцам бу-
тэльку, напоўненую кормам. Па 
меры паядання, корм самацёкам 
будзе сыпацца на столік, паста-
янна напаўняючы кармушку.

Зручныя кармушкі для 
сінічак атрымліваюцца з капро-
навай сеткі для гародніны. У яе 
закладваюць рэшткі несалёна-

Парады па вырабу 
кармушак

га сала, каўбасы — усё, што за-
сталося непатрэбным на кухні, 
і вывешваюць на дрэва. Птушкі 
клююць корм з сеткі, чапляючы-
ся за яе, што вельмі ўтульна для 
іх. Акрамя мясной ежы сініцы 
любяць насенне сланечніку і ка-
напель. Удзячныя яны будуць за 
пакрышаны белы хлеб, зярняткі 
аўса.

Каця Кучынская, 8 клас

У час зімовай бяскорміцы — 
бывае гіне 8 з 9 сініц

«Я вельмі задаволеная, бо атрымала 
сапраўдную ўзнагароду за цяжкую працу»

Знаёмцеся: нашыя пераможцы

Мяне завуць Вольга. 
Мне амаль 16 гадоў. Я 
вучуся ў 9 класе. Люблю 
спяваць і танцаваць. 
Намагаюся прымаць 
удзел у арганізацыі 
і правядзенні ўсіх 
у н у т р ы ш к о л ь н ы х 
меарапрыемстваў.

Заўжды ўдзель-
нічаю ва ўсіх цікавых 
для мяне раённых кон-
курсах. Пагэтаму пры-
мала ўдзел у раённых 
алімпіядах па мовах, 
матэматыцы, а такса-
ма па фізіцы.

Нашая каманда на-
зываецца “Джыдаі” 
-  зорныя воіны. У 
фільме яны валодаюць 
звышнатуральнымі 
здольнасцямі. А 

прадстаўнікі нашай 
каманды таксама 
надзеленыя такімі 
здольнасцямі ў поўнай 
меры. 

Падрыхтоўка вяд-

зецца кожны дзень, 
на кожным уроку; 
акрамя таго, нават пе-
рад тэлевізарам. Най-
часцей жа -  з кнігай 
у руках. Але веды ў 

нашай гульні – гэта 
не галоўнае. Важна 
навучыцца пытанне 
“дадумаць”, а най-
часцей прыйсці да 
правільнага адказу з 
дапамогай лагічнага 
мыслення.

Наш трэнер Надзея 
Іванаўна Рыбак звяр-
тае на гэта найболь-
шую ўвагу.Пагэтаму 
на трэніроўках у якасці 
размінкі мы іграем у 
такія гульні як: Га-
рады, Эрудыт –лато, 
В е р ы ш - н е - в е р ы ш , 
Сапсаваны тэлефон і 
іншыя. Асноўны час 
адводзіцца “нацяг-
ванню” каманды на 
інтэлектуальную гуль-
ню “Што? Дзе? Калі?”

Але, каб займаць 
першыя месцы ў роз-
ных конкурсах, трэба, 
акрамя іншага, жа-
данне вучняў спазна-
ваць і вучыцца.

"Джыдаі"

З настаўніцай фізікі 
Нінай Мікалаеўнай Ле-
ванчук мы займаліся з 
пачатку навучальнага 
году. А апошнія тры 
тыдні па ўзмоцненым 
рэжыме. Вельмі многа 
рашалі задач. Дома са-
мастойна я паўтарала 
тэорыю, асаблівую 
ўвагу надавала выву-
чэнню формулаў. Бо для 
рашэння задач яны про-
ста неабходныя. Хоць я 
і адчувала стомленасць, 
але была моцна задаво-
ленай. 

Што тычыцца са-
мой алімпіяды. Мне 
здаецца, што боль-
шасць заданняў 
была не вельмі 
цяжкая. Нека-
торыя ж з задач 
былі мне не пад 
сілу, пэўне, па-
гэтаму я і заняла 
ў выніку другое 
месца.

Я вельмі зада-
воленая, бо атры-
мала сапраўдную 
ўзнагароду за цяж-
кую працу. 

Воля Біцюцкая

"Пархімаўскія Джыдаі" занялі першае месца сярод малодшых груп у 
чарговым туры раённых інтэлектуальных гульняў

Жыццё школы

Вада ў жыцці 
чалавека

У  адпаведнасці 
са старажытнымі 
м і ф а л а г і - ч н ы м і 
ўяўленнямі славян, 
вада – адна з асноўных 
стыхій, якая прыма-
ла ўдзел у стварэнні 
Сусвету і дала пача-
так усяму жывому на 
Зямлі.

Для нашых продкаў 
вада грала важную 
ролю ў самых ключа-
вых момантах жыц-
ця (першае купанне 
немаўля; вядром з ва-
дой перагароджвалі 
дарогу вясельнай 
працэсіі; абмыван-
не нябожчыка і г.д.). 
Таму зразумела, 
што ёй пакланяліся 
яшчэ з паганскіх 
часоў. У больш позні 
хрысціянскі перыяд у 
гадавым колазвароце  
з’явіліся святочныя 
дні, у якія пажадана 
асвячоную ў храме 
ваду браць дадому: на 
Раство Хрыстова, Ва-
дохрышча, Стрэчан-
не, у Чысты чацвер, 
на Вялікдзень і Івана 
Купалу.

Гаючая вада
Цікава, што ў на-

роднай магіі рэчаў, 
пры дапамозе якіх 
можна нашкодзіць 
чалавеку і яго га-
спадарцы, безліч, 
а вось дапамагчы 
здольна толькі вада. 
Гаючай лічылася не 
толькі тая вада, якую 
“загаварыў” знахар, 
але і :

“Вада-вадзіца, Божая памачніца”

- тая, якую бралі з 
крыніцы або студні на 
ўзыходзе сонца;

- набраная з трох, 
сямі ці нават дзевяці 
рэчак або калодежаў;

- у якой варыліся 
велікодныя яйкі;

- якой мылі хлеб-
ную дзяжу, абразы; 

- якую пралілі праз 
рэшата, адтуліну ад 
сучка ў смаліне або 
праз дзвярную заве-
су;

- у якую апускалі 
лекавыя расліны, 
святаянскія (сабра-
ныя на Купалле) 
зёлкі, вугальчыкі са 
сваёй печы, медныя, 
срэбныя ці залатыя 
манеты.

“Вадзяныя” 
павер’і

Вада ў міфалогіі 
з’яўляецца мяжой 
паміж гэтым і “тым” 
светам. Такое бачан-
не нарадзіла шмат пе-
расцярог і забаронаў. 

Трэба абавязко-
ва закрываць нанач 
калодзежы і посуд з 
вадой, іначай у ёй бу-
дуць купацца чэрці.

У вадзе жывуць 
душы заўчасна 
загінуўшых дзяцей 
і дзяўчат (русалкі), 
а ў балотнай – нячы-
стая сіла. Таму калі 
заходзіш у ваду (у лю-
бым выпадку), трэба 
сказаць : “Я ў ваду, 
нячысцік – з вады; я 

Сёння, калі вада даступная кожнаму– толькі адкруці кран, яе не шануюць. 
Нашыя ж продкі ўмелі бачыць таямнічае ў звычайным і надавалі вадзе вялікі 
жыццестваральны сэнс.

з вады, нячысцік – у 
ваду!” 

Цяжарнай жанчы-
не нельга адліваць 
ваду з вядра ў калод-
зеж, каб дзіця не было 
слюнявым.

Калі ўпершыню 
мылі дзіця, у ваду, 
акрамя святаянскіх 
зёлак, кідалі галінку 
чартапалоху, “каб не 
баялася”, і дубовую 
кару, “каб зубкі былі 
моцныя”.

Вада – крыніца 
жыцця, дадзеная 
прыродаю. Нам трэба 
навучыцца берагчы 
тое, што ў нас ёсць, 
пакуль мы не страцілі 
апошняе.
Мікалай Капылец, 9 клас

Хрышчэнская вада ачышчае душу і цела

Традыцыі Беларусі



4
№1 (1) студзень 2008

1. Самая буйная жывёла Беларусі
2. Горад у Польшчы, былы раённы цэнтр БССР
3. Прозвішча старшыні Пархімаўскага СВК
4.Вёска, дзе знаходзіцца папулярная ў 
Пархімаўцах навучальная ўстанова
5. Самы распаўсюджаны ў нашым раёне карыс-
ны выкапень, будаўнічы матэрыял
6. Вёска , цэнтр вядомага ва ўсёй Беларусі СВК
7. Вёска, назва прафесіі ў Бераставіцкім раёне
8. Горад на паўднёвы ўсход ад Пархімаўцаў
9. Імя заснавальніка нашай вёскі
10. Там знаходзіцца “Помнік загінуўшаму сал-
дату”
11. Рэчка, якая дала назву райцэнтру

Лета ў нашай вёсцы
Сонца свеціць ярка, 
Кветкі расцвілі,
Дзетвара ўся шпарка 
Бяжыць да ракі.
Жыта хваляй ходзіць,
Каласкі шумяць, 
Пчолкі, матылёчкі 
Цэлы дзень гудзяць.
У лясах зялёных 
Салавей пяе. 
Вецер яго трэлі 
На ўвесь край нясе.

Аляксей Сухоцкі , 7 клас

Дзяды
Сення ў нас Дзяды –
Памінальнае свята людское. 
Клічуць могілкі - курганкі,
Устрывожана шэпчуцца хвоіі 
Запрашаюць прыняць удзел
У абрадзе самотным,тужлівым 
Клапатлівых унукаў,дзяцей,
Мацярок і бабуль сіратлівых. 
Чарадою натоўп плыве, 
Ажываюць магілы плачам, 
Прыбіраюцца дбайнай рукой 
Сваякоў, што варушацца ў хаце. 
I як крыўдай завые душа, 
Калі гляне дбайнае вока,
На пусты непрыбраны курган, 
Што травою ківае здалёкаў.

Марыя Ялоўчык , 8 клас

Адзін з самых вядомых 
пашукавікоў Інтэрнэта  Rambler  
гатовы ўсім дапамагчы ў нялёг-
кай справе навучання і адукацыі. 
На гэтай старонцы вучні змо-
гуць знайсці сабе рэферат на лю-
бую тэму.Выбар сайтаў даволі 
шматлікі, таму калі вы нідзе не 
знайшлі рэферат па дадзенай тэме, 
запрашаем на гэтую старонку.

Чалавек, які паважае і не лічыць 
сябе бязглуздзей за іншых, запазы 
чыць адсюль пэўную колькасць ка-
рыснай інфармацыі, але асноўную 
частку працы зробіць сам.

Віка Кірш, 8 клас

http:/top100.rambler.ru/top100/

Калі правільна адказаць на ўсе пытанні і запісаць літары ў выдзеленыя квадраты, 
то атрымаецца слова, якое чуецца ў нашай мясцовасці кожны дзень

Шэф-рэдактар: Віктар Валько
Рэдактар: Вова Тупік

Наклад 3 экз.

Выдавец: Пархімаўская БШ
Надрукавана на абсталяванні выдаўцы

Адрас рэдакцыі: Бераставіцкі р-н, в. ПархімаўцыTimesПархімаўцы

Цікавосткі

Склаў 
Андрэй Арцюхевіч, 8 клас


